
Mensahe 11 

 

Tawo sa Dios nga dunay Gininhawa sa Dios 

 

Basahong Kasulatan: 2 Tim. 3:14-17 

 

I. Ang kinataposang tuyo sa Dios pagkabaton mag hiniusang Dios-tawo nga hiniusang 

magpadayag Niya; wala magtinguha ang Dios og maayong tawo kondili Dios-tawo, 

tawo sa Dios nga dunay gininhawa sa Dios—Juan 1:1, 14; 1 Tim. 3:15-16; 2 Tim. 3:16-

17: 

A. “Giporma ni Jehova nga Dios ang tawo gikan sa abog sa yuta ug giginhawaan ang mga 

buho sa iyang ilong sa gininhawa sa kinabuhi, ug nahimong kalag nga buhi ang tawo”—

Gen. 2:7: 

1. Ang gininhawa sa kinabuhi nga giginhawa ngadto sa lawas sa tawo nahimong espiritu 

sa tawo, ang tawhanong espiritu—Prov. 20:27; Job 32:8. 

2. Ang gininhawa sa kinabuhi nga giginhawa ngadto sa lawas sa tawo dili ang kinabuhing 

dayon sa Dios o ang Espiritu ba sa Dios, apan kay naggikan man sa gininhawa sa kina-

buhi sa Dios ang espiritu sa tawo, sama kaayo kini sa Espiritu sa Dios—itandi sa Gen. 

2:8-9. 

3. Mao nga makapalatay ang Espiritu sa Dios nganha sa espiritu sa tawo, ug makakontak 

sa Dios ug mausa sa Dios ang espiritu sa tawo—Rom. 8:16; 1 Cor. 6:17. 

B. “Niginhawa Siya ngadto nila ug niingon nila, Dawata ninyo ang Balaang Pnuema”—Juan 

20:22, lit.: 

1. Ang Balaang Pneuma mao ang Espiritu Santo, o ang Balaang Gininhawa. 

2. Sa Ebanghelyo ni Juan dunay tulo ka matahom nga pulong: Pulong, unod, ug ginin-

hawa; ang Pulong mao ang Dios, ang unod mao ang tawo, ug ang gininhawa mao ang 

Espiritu—1:1, 14; 20:22. 

3. Nahimong unod ang Pulong aron mohuman sa balaodnong katubsanan, unya naban-

haw aron mahimong Balaang Gininhawa nga nagpuyo sa atong sulod ug nagsangkap 

nato aron organico tang maluwas—1:14, 29; 1 Cor. 15:45b; Rom. 5:10; 10:12-13; itandi 

sa Lam. 3:55-56. 

C. “Ang tibuok Kasulatan giginhawa sa Dios”—2 Tim. 3:16a: 

1. Ang Kasulatan, ang pulong sa Dios, pagginhawa sa Dios. 

2. Ang pagpamulong sa Dios pagginhawa Niya; busa espiritu, o gininhawa, ang Iyang 

pulong—Juan 6:63. 

D. Nagpadayag kining tanan nga ang pagkahimong tawo sa Dios nga dunay gininhawa sa 

Dios nagkinahanglan sa paggamit sa atong espiritu, sa makanunayong pagdawat sa Espi-

ritu, ug sa paghanggap sa pulong sa Dios—1 Tim. 4:7; Gal. 3:2; Efe. 6:17-18a. 

II. Ang tambal sa diosnong bakuna batok sa pagkadaot sa iglesia mao ang giginhawa-

sa-Dios nga Kasulatan, nga mapuslanon alang sa pagtudlo, pagbadlong, pagtul-id, 

ug pagmatuto diha sa pagkamatarong, aron mahingpit ang tawo sa Dios, bug-os nga 

masangkapan alang sa tanang maayong buhat—2 Tim. 3:14-17: 

A. Gininhawa sa Dios ang Biblia, kining gininhawa mao ang Espiritu, ug naghatag og kina-

buhi ang Espiritu—Juan 6:63: 



1. Ang pagbasa nato sa Biblia paghanggap gyod unta nato sa Dios aron madawat nato ang 

kinabuhi, ug ang pagtudlo nato sa Biblia pagginhawa-pagawas gyod nato sa Dios aron 

magpaambit og kinabuhi—Buh. 6:4. 

2. Mobasa gyod ta sa Biblia pinaagi sa tanang pag-ampo ug pagpangamuyo diha sa espi-

ritu aron mahanggap ang Dios ug ipangalagad ang pulong ingon nga Espiritu aron 

iginhawa-pagawas ang Dios ngadto sa uban—Efe. 6:17-18a; Buh. 6:10; 2 Cor. 3:6. 

B. Sa bahin sa Dios, pagginhawa sa Dios ang Biblia; sa atong bahin, ang Biblia para man ma-

dawat nato ang gininhawa sa Dios nga kaayohan nato sa upat sa butang: pagtudlo, pag-

badlong, pagtul-id, ug pagmatuto diha sa pagkamatarong: 

1. Ang pagtudlo sama ra sa pinadayag; ang pagtudlo pagkuha man sa taptap aron dunay 

makita ang uban sa Tulo-usang Dios ug sa Iyang pamatigayon—Efe. 1:17; 3:9. 

2. Naggikan sa pinadayag nga nakita nato ang pagbadlong; naa ngani tay makita nga iya 

sa Dios, makaamgo ta sa atong mga sayop, sayop nga mga binuhatan, mga kakulangon, 

ug mga sala, ug ang resulta mao nga mabadlong ug masaway ta; labi tang makakita sa 

Dios, makaila sa Dios, ug mahigugma sa Dios, labi natong ayran ang atong kaugalingon 

ug labi natong dumilian kini—itandi sa Isa. 6:1-8; Job 42:5-6; Mat. 16:24. 

3. Mosunod sa pagbadlong ang pagtul-id ug may kalabotan sa pagtul-id sa sayop, pagpa-

balik sa tawo sa hustong dalan, pag-uli sa tarong nga kahimtang—itandi sa 7:13-14; 

Sant. 5:19-20. 

4. Ang pagmatuto diha sa pagkamatarong pagkatinudloan man sa Dios aron makapa-

himulos ni Cristo nga gikinabuhing pagkamatarong nato ug pagkadinisiplina sa Dios 

sa pagkahusto tali sa Dios ug sa tawo—Fil. 3:9. 

C. Ang lugwa sa pagginhawa sa Dios sa Iyang Kaugalingon pinaagi sa Kasulatan alang sa 

pagtudlo, pagbadlong, pagtul-id, ug pagmatutuo diha sa pagkamatarong mao nga mahing-

pit ang tawo sa Dios, bug-os nga masangkapan alang sa tanang maayong buhat—2 Tim. 

3:17: 

1. Ang tawo sa Dios usa ka Dios-tawo, nga niambit sa kinabuhi ug kinaiya sa Dios (Juan 

1:12-13; 2 Ped. 1:4), sa ingon niana, nausa sa Dios sa Iyang kinabuhi ug kinaiya (1 Cor. 

6:17) ug tungod niana, nagpadayag Niya.  

2. Nagpalugwag mga Dios-tawo ang pagginhawa sa Dios; mapadayonon gyod unta tang 

mohanggap sa Tulo-usang Dios pinaagi sa pagbasa sa Kasulatan inubanan sa pag-ampo 

aron mapadaygan, mabadlong, matul-id, ug mamatuto diha sa pagkamatarong. 

III. Ang pagdawat sa pulong sa Dios nga gininhawa sa Dios aron maumolan og Dios 

pagdawat sab sa pulong sa Dios nga espada sa Espiritu aron mopatay sa kabatok sa 

Dios—Efe. 6:17-18a: 

A. Dili lang kaaway nga naa sa gawas nato si Satanas kondili kabatok sab nga naa sa sulod 

nato; aron mabatokan kining kabatok nga naa sa sulod, kinahanglang masinati nato ang 

makapatay nga gahom sa pulong, iampo ang permanenteng pulong sa Biblia aron mahimo 

kining dihadihang pulong sa Espiritu—Juan 6:63; Efe. 5:26; Bug. 2:7. 

B. Usa ra ang espada, ang Espiritu, ug ang pulong; sa mahimo nang dihadihang pulong ang 

permanenteng pulong sa Biblia (ang giaplikar nga pulong nga isulti sa Espiritu nianang 

higayona sa bisan unsang sitwasyon), kanang pulonga mao ang Espiritu nga espadang 

mopatay sa kabatok—Heb. 4:12. 

C. Labi natong kan-on ang pulong sa Dios pinaagi sa tanang pag-ampo diha sa espiritu, labi 

sab nga mamatay ang negatibong mga elemento sa atong pagkatawo; sa kapulihay, mama-

tay ang kaugalingon, ang labing daotang kaaway, ang kaaway sa Lawas—itandi sa Bug. 

1:16; 2:16.  



D. Samokon ngani tag negatibong butang nga naa sa sulod nato, kan-on gyod nato ang pulong 

sa Dios pinaagi sa tanang pag-ampo diha sa espiritu; sa mamatay na ang negatibong mga 

butang sa sulod nato pinaagi sa pag-ampo-basa, magmadaogon ang Ginoo. 

E. Napreserba ta diha sa iglesiahanong kinabuhi ug sa pagpangalagad pinaagi sa pagdawat 

nato sa pulong ingon nga Espiritu nga mahimong espadang mopatay, nga espirituhanong 

pamatay-sa-kagaw nga mopatay sa “mga kagaw” sa sulod nato aron makakinabuhi tag 

himsog nga kinabuhi sa Lawas, himsog nga iglesiahanong kinabuhi. 

F. Gituman sa mga mananaog ang pulong sa Ginoo sa kanunay nilang pagduol Kaniya aron 

mokontak Niya nga buhing Pulong diha sa sinulat nga Pulong aron mahimo Siyang giapli-

kar nga pulong isip nagpaambit nga Espiritu sa sulod nila—3:8; Juan 1:1; 5:39-40; 6:63. 

G. Hingpit nga naumolan ang mga mananaog sa Espiritu nga pulong sa Dios aron mahimong 

pangasaw-onon ni Cristo ug ang bag-ong tawo, ang hiniusang tawo sa Dios nga dunay gi-

ninhawa sa Dios nga espadang mopatay aron malaglag ang mga kaaway sa Dios ug mapa-

dayag ang mga anak sa Dios—Bug. 2:7; 22:17a; 19:13-15; 2 Tes. 2:8. 

 


